
Të, miesąc i jô Muzyka: Tomasz Fopke
Słowa: Kazimierz Jastrzębski

Fopke/Jastrzębski

1. Czej dzéń sã kùńczi i noc rządzy swiatã, na nie-bò

mi- dzë gwiôzdë czôłn wëpłiwô. Nim miesąc, co je w biédze mòjim brata, żô- glë- je

nad ten môl, dze Të przebiwôsz. Òd chwilë, czej rôz pierwszi ùzdrzôł Cebie, co noc przed

ò- knã Twòjim je wi- dzó-ny. Cos cygnie je- gò do Ce, co sóm nie wié, bò ni- gdë

je- szcze nie béł zakò- chó-ny. Jô bë chcôł, tak - jak òn -, W noc płënąc pò

nie- bie. Bë nalezc Twò- jã chëcz -, Ò- kno, dze ù- zdrzã

Ce- bie. Jô bë chcôł spie- wac, grac - se- re- na- dë dlô

Ce - . Zdrzec, jak ù- smié- wôsz sã -, za- to- pio- nô we snie

1. Czej dzéń sã kùńczi i noc rządzy swiatã,
Na niebò midzë gwiôzdë czôłn wëpłiwô.
Nim miesąc, co je w biédze mòjim brata,
Żôglëje nad ten môl, dze Të przebiwôsz.
Òd chwilë, czej rôz pierwszi ùzdrzôł Cebie,
Co noc przed òknã Twòjim je widzóny,
Cos cygnie jegò do Ce, co sóm nie wié,
Bò nigdë jeszcze nie béł zakòchóny.

Jô bë chcôł, tak jak òn,
W noc płënąc pò niebie.
Bë nalezc Twòjã chëcz,
Òkno, dze ùzdrzã Cebie.
Jô bë chcôł spiewac, grac
Serenadë dlô Ce,
Zdrzec, jak ùsmiéwôsz sã
Zatopionô we snie.

2. Jô téż rôz widzôł Cebie w dzéń majewi,
Twôrz Twòjã, Twòje włose, Twòje òczë.
To bëło, jakbë aniół z nieba przëbéł
I òdtąd, jednym cëgã, mëszlã ò Cë.
Le kawel mój łaskawi nie je dlô mie,
Bò rôz ten, jeden, ùzdrzec Cã miôł dóny.
Czej miesąc znaje drogã ju do Cebie,
Dlô mie Twój adres wcyg jesz nie je znóny.

Jô bë chcôł...

3. Tak dzéń za dniã i noc za nocą mijô
I żóden z nas nick bleżi Cebie nie je.
Òn z górë leno widã Cã dotikô,
Jô téż w snach leno trzimiã rãce Twòje.
Je jednak òn szczãslëwszi wiele òd mie,
Bò Twòją snôżotą zdrok mòże cëszëc.
Mie sygac mùszi leno to wspòmnienié,
Ból serca i tesknota mòji dëszë.

Jô bë chcôł...

